
Laporan Survei Perbelanjaan Isi Rumah 2019 membentangkan statistik perbelanjaan 

penggunaan isi rumah meliputi 12 Kumpulan Utama barangan dan perkhidmatan. Pengelasan 

Kumpulan Utama ini adalah berdasarkan Classification of Individual Consumption According 

to Purpose (COICOP) yang diterbitkan oleh United Nations Statistics Division (UNSD). 

Statistik dalam laporan ini adalah berdasarkan konsep dan garis panduan System of National 

Accounts 2008 oleh United Nations dan Framework for Statistics on the Distribution                        

of Household Income, Consumption and Wealth, 2013 yang diterbitkan oleh Organisation                    

for Economic Co-operation and Development (OECD). 

 

Statistik ini digunakan terutamanya oleh agensi kerajaan sebagai input dalam perancangan, 

pembentukan dan pemantauan rancangan pembangunan negara. Statistik ini juga penting 

bagi tujuan pengemaskinian wajaran dan penentuan item dalam bakul barangan dan 

perkhidmatan bagi penyusunan Indeks Harga Pengguna Malaysia. Statistik ini boleh 

digunakan oleh ahli ekonomi, ahli akademik serta individu lain bagi tujuan penyelidikan dan 

penganalisisan. 

 

Laporan ini mengandungi tiga bahagian utama. Bahagian pertama memaparkan penemuan 

utama, jadual statistik terperinci disediakan di bahagian kedua dan bahagian ketiga 

menerangkan aspek teknikal seperti konsep, definisi dan metodologi survei bagi membantu 

pengguna memahami statistik yang diterbitkan. 

 

Jabatan Perangkaan Malaysia merakamkan setinggi-tinggi penghargaan kepada semua pihak 

yang telah menyumbang secara langsung dan tidak langsung dalam merealisasikan 

penerbitan ini. Setiap maklum balas dan cadangan daripada semua pihak untuk 

penambahbaikan penerbitan ini pada masa hadapan amat dihargai. 

 

 

DATO’ SRI DR. MOHD UZIR MAHIDIN 

Ketua Perangkawan Malaysia 

Julai 2020 

KATA PENGANTAR 

The Household Expenditure Survey Report 2019 provides statistics on household consumption 

expenditure which cover 12 Main Groups of goods and services. The classification of these 

Main Groups is based on the Classification of Individual Consumption According to Purpose 

(COICOP) published by United Nations Statistics Division (UNSD). The statistics on expenditure 

published in this report are based on the concepts and guidelines of the System of National 

Accounts 2008 by United Nations and Framework for Statistics on the Distribution of Household 

Income, Consumption and Wealth, 2013 published by Organisation for Economic Co-operation 

and Development (OECD). 

 

Statistics from this report are primarily used by government agencies as an input in the  

planning, formulating and monitoring of national development plans. These statistics are also 

important for the purpose of updating the weights and to identify the items in the basket                       

of goods and services for the compilation of the Consumer Price Index Malaysia. These 

statistics can be used by economists, academicians and other individuals for research                             

and analysis purposes. 

 

The report consists of three main parts. The first part display main findings and summary                       

of findings. The detailed statistical tables are provided in the second part. Meanwhile, the third 

part describes technical aspects such as concepts, definition and methodology of survey                    

to assist the users to understand the published statistics. 

 

The Department of Statistics, Malaysia gratefully acknowledges the cooperation rendered by all 

parties who have contributed directly and indirectly in realising this publication. Every feedback 

and suggestions towards improving the future publication is highly appreciated. 

 

 

DATO’ SRI DR. MOHD UZIR MAHIDIN 

Chief Statistician Malaysia 

July 2020 

PERBELANJAAN ISI RUMAH 2019 

1 CAGR: Kadar Pertumbuhan Tahunan Dikompaun (2016-2019) 
Nota:      Perbelanjaan purata berdasarkan kepada keseluruhan isi rumah 
 

 

Sumber: Laporan Survei Perbelanjaan Isi Rumah 2019  
                Jabatan Perangkaan Malaysia 

JABATAN PERANGKAAN MALAYSIA 

KOMPOSISI PERBELANJAAN PENGGUNAAN ISI RUMAH BULANAN PURATA 

MENGIKUT KUMPULAN UTAMA, 2019 

PERBELANJAAN PENGGUNAAN ISI RUMAH BULANAN PURATA  

MENGIKUT NEGERI, 2019 

3



 

 

Nota:     Perbelanjaan purata berdasarkan kepada keseluruhan isi rumah 
 

Sayur-sayuran 
segar 

Sawi 

74.2% 

Bawang putih 

72.1% 

Bawang Besar 

66.0% 

Tomato 

59.6% 

Lobak merah 

58.9% 

Ikan segar 

Cencaru 

29.4% 
Kembong 

57.9% 

Selayang 

25.7% 

Kerisi 

25.1% 

Tongkol 

24.1% 

Makanan di luar 
rumah 

Makanan berasaskan  
mee/ pasta 

92.9% Nasi lemak 

82.6% 

Teh 

88.8% 

Nasi ayam/ itik 

78.7% 

Nasi campur/ nasi kerabu/  
nasi paprik/ nasi dagang 

78.9% 

 

Sumber: Laporan Survei Perbelanjaan Isi Rumah 2019  
                Jabatan Perangkaan Malaysia 

JABATAN PERANGKAAN MALAYSIA 

DUA SUBKUMPULAN TERTINGGI PERBELANJAAN BULANAN PURATA, 2019 

LIMA BARANGAN POPULAR MENGIKUT PERATUSAN TERTINGGI ISI RUMAH BERBELANJA, 2019 

4



 

 

KOMPOSISI PERBELANJAAN ISI RUMAH BULANAN MENGIKUT KUMPULAN EMPAT TERTINGGI 

* Pendapatan isi rumah kasar bulanan purata merujuk kepada tahun 1992 dan 1999 

PENDAPATAN KASAR DAN PERBELANJAAN PENGGUNAAN ISI RUMAH  

BULANAN PURATA MENGIKUT KUMPULAN UTAMA, 1993-2019 

KOMPOSISI PERBELANJAAN ISI RUMAH BULANAN MENGIKUT KEPERLUAN ASAS LAIN 

KOMPOSISI PERBELANJAAN PENGGUNAAN ISI RUMAH BULANAN MENGIKUT PILIHAN 

 

Sumber: Laporan Survei Perbelanjaan Isi Rumah 2019  
                Jabatan Perangkaan Malaysia 

JABATAN PERANGKAAN MALAYSIA 

5



 

 

HOUSEHOLD EXPENDITURE 2019 

1 CAGR: Compounded Annual Growth Rate (2016-2019) 
Note:      Mean expenditure is based on total household 
 

COMPOSITION OF MEAN MONTHLY HOUSEHOLD CONSUMPTION 

EXPENDITURE BY MAIN GROUP, 2019 

MEAN MONTHLY HOUSEHOLD CONSUMPTION EXPENDITURE BY STATE, 2019 

 

Source: Household Expenditure Survey Report 2019    
                Department of Statistics, Malaysia 

DEPARTMENT OF STATISTICS, MALAYSIA 

Note:    Mean expenditure is based on total household 

 

Source: Household Expenditure Survey Report 2019    
                Department of Statistics, Malaysia 

TWO HIGHEST SUBGROUP OF MEAN MONTHLY EXPENDITURE, 2019 

TOP FIVE ITEMS BY HIGHEST PERCENTAGE OF HOUSEHOLD EXPENDITURE, 2019 

Fresh vegetables 

Choy sum 

74.2% Big onions 

66.0% 

Tomatoes 

59.6% 

Carrots 

58.9% 

Fresh fish 

Hardtail 
scad 

29.4% 

Indian                 
mackerel 

57.9% 

Selayang 

25.7% 

Longtail 
tuna 

24.1% 

Food away 
from home 

Food made from    
noodles/ pasta 

92.9% Nasi lemak 
82.6% 

Tea 
88.8% 

Chicken/ duck rice 

78.7% 

Rice with dishes/ nasi kerabu/ 
nasi paprik/ nasi dagang 

78.9% 

Garlic 

72.1% 

DEPARTMENT OF STATISTICS, MALAYSIA 

Threadfin                      
beam 
25.1% 

7



 

 

 

Source: Household Expenditure Survey Report 2019    
                Department of Statistics, Malaysia 

* Mean monthly household gross income refers to 1992 and 1999 

COMPOSITION OF MONTHLY HOUSEHOLD EXPENDITURE BY SELECTED GOODS 

 MEAN MONTHLY HOUSEHOLD GROSS INCOME AND CONSUMPTION  

EXPENDITURE BY MAIN GROUP, 1993-2019 

COMPOSITION OF MONTHLY HOUSEHOLD EXPENDITURE BY FOUR HIGHEST GROUP 

COMPOSITION OF MONTHLY HOUSEHOLD EXPENDITURE BY OTHER BASIC NECESSITIES 

DEPARTMENT OF STATISTICS, MALAYSIA 

8



RINGKASAN PENEMUAN 

 

A. PENGENALAN 

Perbelanjaan penggunaan akhir swasta merupakan komponen penting dan menjadi 

pemacu utama dalam pertumbuhan ekonomi Malaysia. Pada 2019, perbelanjaan 

penggunaan akhir swasta kekal sebagai pendorong utama dari segi permintaan dengan 

sumbangan 58.7 peratus kepada KDNK. Pertumbuhan ini berlaku dalam konteks 

peningkatan penyertaan tenaga buruh, pendapatan boleh guna yang meningkat serta 

perbelanjaan penggunaan yang stabil. Perbelanjaan penggunaan secara tidak langsung 

mewujudkan permintaan dan seterusnya merancakkan ekonomi negara. 

Terdapat banyak faktor yang boleh mempengaruhi perubahan komposisi dan corak 

penggunaan isi rumah di Malaysia. Antaranya ialah tingkat pendapatan, harga barangan 

dan cita rasa. Oleh itu, pemahaman tentang gelagat pengguna memainkan peranan 

penting dalam pelaksanaan strategi yang berkesan untuk mencapai matlamat 

pertumbuhan ekonomi negara dan meningkatkan kesejahteraan serta taraf hidup 

masyarakat. 

Gelagat pengguna ini boleh difahami dan dikaji melalui survei yang dibuat khas 

berdasarkan perbelanjaan harian isi rumah. Dalam konteks ini, Jabatan Perangkaan 

Malaysia (DOSM) melalui Survei Perbelanjaan Isi Rumah (HES) mengumpul data yang 

komprehensif berkaitan corak perbelanjaan yang dibuat oleh isi rumah.  

 

B. LATAR BELAKANG SURVEI 

Survei Perbelanjaan Isi Rumah 2019 merupakan survei kali ke-15 setelah kali pertama 

dilaksanakan pada 1957/1958. Objektif utama  pelaksanaan survei ini adalah untuk 

mendapatkan data komprehensif mengenai tingkat dan pola perbelanjaan pelbagai 

barangan & perkhidmatan. Sebelum tahun 2014, survei ini dijalankan setiap lima tahun 

dan kemudiannya  disepadukan dengan Survei Pendapatan Isi Rumah dengan kekerapan 

dua kali setiap lima tahun. Sebagaimana Survei Pendapatan Isi Rumah, survei ini turut 

dilaksanakan secara saintifik dengan kaedah pensampelan berkebarangkalian. Sampel 

yang dipilih adalah berdasarkan senarai isi rumah yang diperoleh daripada Banci 

Penduduk dan Perumahan yang dilaksanakan setiap sepuluh tahun. Senarai yang 

dikemaskini secara berterusan berdasarkan data pentadbiran ini menjadi asas kepada 

rangka isi rumah yang menyeluruh meliputi semua negeri mengikut lokaliti kawasan 

bandar dan luar bandar. Ianya membolehkan sampel yang dipilih lebih terperinci sehingga 

ke peringkat daerah pentadbiran serta dapat mewakili seluruh 8.0 juta populasi isi rumah. 

Pada awal pelaksanaannya, kegunaan data adalah terhad kepada penyediaan wajaran 

bagi pembentukan Indeks Harga Pengguna dan kajian tentang pola perbelanjaan                    

isi rumah. Namun begitu, seiring dengan perkembangan dan kemajuan negara, maklumat 

berkaitan perbelanjaan semakin penting sebagai indikator makro dan mikro negara 

termasuklah pengukuran Keluaran Dalam Negeri Kasar (KDNK), pendapatan garis 

kemiskinan, kos sara hidup dan kuasa beli pengguna. 

 

C. KONSEP DAN KLASIFIKASI PERBELANJAAN ISI RUMAH 

Statistik perbelanjaan digunakan oleh kerajaan dalam membentuk, memantau dan menilai 

kesan polisi ekonomi dan sosial seperti perubahan dasar fiskal, permintaan produk                         

& perkhidmatan serta menjadi pelengkap kepada penyusunan akaun negara dalam 

konteks sektor isi rumah dalam negara. Oleh itu, adalah penting untuk menggunakan 

konsep dan definisi yang setara dengan saranan dan amalan antarabangsa.  Rujukan 

yang diguna pakai pada masa ini adalah System of National Account, United 

Nations; Framework for Statistics on the Distribution of Household Income, Consumption 

and Wealth (2013), Organisation for Economic Co-operation and Development, 

dan Classification of Individual Consumption According to Purpose (COICOP),  

United Nations.  

Terdapat tiga konsep utama perbelanjaan yang perlu difahami dalam menganalisis data 

perbelanjaan isi rumah iaitu perbelanjaan penggunaan isi rumah, perbelanjaan bukan 

penggunaan isi rumah dan perbelanjaan semasa. 

Perbelanjaan penggunaan isi rumah merupakan perbelanjaan penggunaan persendirian 

bagi barangan & perkhidmatan sepanjang tempoh rujukan1. Perbelanjaan ini merujuk 

kepada nilai barangan & perkhidmatan pengguna yang diperoleh, diguna atau dibayar 

oleh isi rumah melalui pembelian langsung, hasil pengeluaran sendiri, melalui pertukaran 

barangan & perkhidmatan atau pendapatan dalam bentuk mata benda untuk memenuhi 

keperluan dan kehendak ahli isi rumah.  

Sementara itu, perbelanjaan bukan penggunaan isi rumah merujuk kepada pembayaran 

ke atas perkhidmatan kewangan dan lain-lain bayaran kepada kerajaan bagi tujuan 

menambah hasil negara. Ini bermaksud, bayaran tersebut tidak mendapat pulangan atau 

faedah. Contoh perbelanjaan bukan penggunaan adalah pembayaran dalam bentuk 

pindahan seperti cukai pendapatan, caruman keselamatan sosial, bayaran pampasan, 

bayaran wajib & denda, pemberian kepada isi rumah lain dan pembayaran balik pinjaman 

                                                                 
1
Tempoh pengumpulan data dilaksanakan selama 12 bulan bagi merekod gelagat pembelian sepanjang tahun termasuk musim perayaan pada bulan 

semasa dan 11 bulan yang lalu. Pada bulan semasa, segala perbelanjaan yang dibuat oleh isi rumah terpilih bermula pada hari pertama hingga hari 
terakhir bulan berkenaan akan direkodkan dalam diari harian. Manakala bagi tempoh kedua melibatkan barangan yang tidak kerap dibeli seperti barang 
tahan lama dan item terpilih yang telah dibeli oleh isi rumah sepanjang tempoh 11 bulan yang lalu. 

seperti perumahan, kenderaan dan pelaburan. Jumlah bagi kedua-dua perbelanjaan ini 

membentuk perbelanjaan semasa isi rumah. Selain daripada ketiga-tiga konsep 

perbelanjaan ini, terdapat juga istilah penggunaan kolektif isi rumah yang biasanya 

berbentuk kemudahan dan perkhidmatan oleh kerajaan seperti keselamatan, pendidikan 

dan kesihatan. Walau bagaimanapun, penggunaan ini tidak diambil kira sebagai 

sebahagian daripada jumlah perbelanjaan isi rumah. 

Bagi menentukan nilai perbelanjaan bagi sesuatu barangan & perkhidmatan pula, tiga 

pendekatan digunakan iaitu secara perolehan, penggunaan dan pembayaran. Perolehan 

merupakan nilai pembelian yang direkodkan pada masa barangan & perkhidmatan 

diperoleh manakala kaedah penggunaan adalah bagi barangan tahan lama yang 

mempunyai jangka hayat yang panjang seperti perabot dan alat pertukangan. Kaedah ini 

juga digunakan dalam menilai penggunaan utiliti seperti air dan elektrik. Pendekatan 

pembayaran pula melibatkan bayaran pendahuluan bagi mendapatkan sesuatu barangan               

& perkhidmatan yang mana barangan & perkhidmatan tersebut belum diterima dalam 

bulan rujukan seperti bayaran yuran pendidikan dan perkhidmatan asuhan. 

COICOP menyediakan panduan klasifikasi item barangan & perkhidmatan berdasarkan 

13 kumpulan perbelanjaan. Kumpulan perbelanjaan 01-12 merupakan item perbelanjaan 

penggunaan manakala kumpulan perbelanjaan 13 adalah merujuk kepada perbelanjaan 

bukan penggunaan seperti di Jadual 1. Klasifikasi COICOP ini telah disesuaikan dengan 

item perbelanjaan isi rumah di Malaysia dan digunakan dalam pengumpulan dan analisis 

data. 

 

11



RINGKASAN PENEMUAN 

 

 
 

Jadual 1: Kumpulan Perbelanjaan COICOP 

 

 

D. PENEMUAN SURVEI 

 

Analisis yang terkandung di dalam laporan ini dipaparkan mengikut segmen iaitu statistik 

perbelanjaan penggunaan isi rumah, corak perbelanjaan penggunaan isi rumah, 

perbelanjaan penggunaan melalui e-dagang, barangan popular mengikut kumpulan 

utama terpilih, penggunaan barangan harian terpilih, kecenderungan mengguna marginal, 

kesihatan dan pendidikan, perbelanjaan bukan penggunaan, siri masa trend perbelanjaan 

penggunaan isi rumah ke atas keperluan asas dan pilihan serta siri masa perbelanjaan                 

isi rumah dan Indeks Harga Pengguna. 

 

1. STATISTIK PERBELANJAAN PENGGUNAAN ISI RUMAH 

Perbelanjaan penggunaan yang merujuk kepada bahagian pendapatan yang 

dibelanjakan untuk kegunaan persendirian ke atas barangan & perkhidmatan 

memainkan peranan penting dalam menggerakkan ekonomi dalam negara. 

Perbelanjaan penggunaan yang tinggi menggambarkan kuasa beli isi rumah yang 

Kumpulan Perbelanjaan

01 Makanan & minuman bukan alkohol

02 Minuman alkohol & tembakau

03 Pakaian & kasut

04 Perumahan, air, elektrik, gas & bahan api lain

05 Hiasan, perkakasan & penyelenggaraan isi rumah

06 Kesihatan

07 Pengangkutan

08 Komunikasi

09 Perkhidmatan rekreasi & kebudayaan

10 Pendidikan

11 Restoran & hotel

12 Pelbagai barangan & perkhidmatan

13 Pelbagai perbelanjaan & perbelanjaan kewangan

Kod

Perbelanjaan Penggunaan

Perbelanjaan Bukan Penggunaan

kukuh seterusnya menjamin kestabilan pembangunan masyarakat dan kepesatan 

ekonomi. 

Pada 2019, perbelanjaan penggunaan isi rumah bulanan purata tumbuh pada kadar 

3.9  peratus setahun selari dengan pertumbuhan sederhana pendapatan isi rumah 

bulanan purata 4.2 peratus bagi tempoh 2016 hingga 2019. Dari segi nilai, 

perbelanjaan penggunaan isi rumah bulanan purata meningkat daripada RM4,033 

pada 2016 kepada RM4,534 pada 2019. Perbelanjaan penggunaan per kapita yang 

diperoleh dengan membahagikan nilai purata perbelanjaan isi rumah dengan saiz                   

isi rumah (3.8 orang2) menunjukkan peningkatan 5.4 peratus kepada RM1,404 pada 

2019 daripada RM1,194 pada 2016. Sementara itu, perbelanjaan penggunaan                      

isi rumah bulanan penengah mencatatkan RM3,654 pada 2019 berbanding RM3,314 

pada 2016. 

 

1.1  Perbelanjaan Penggunaan Isi Rumah mengikut Jenis Barang 

Berdasarkan COICOP, perbelanjaan penggunaan isi rumah ini boleh dikategorikan 

mengikut empat jenis barangan iaitu Barang Tahan Lama, Semi Tahan Lama, Tidak 

Tahan Lama dan Perkhidmatan. Umumnya, semakin membangun sesebuah negara, 

maka semakin tinggi peratusan perbelanjaan terhadap perkhidmatan. Schettkat                       

& Yocarini (2005)3 melalui analisis jadual input-output negara-negara OECD 

menyatakan apabila pendapatan per kapita meningkat, sumbangan komponen 

perkhidmatan dalam permintaan akhir terutama perbelanjaan penggunaan isi rumah 

juga meningkat sama ada pada harga malar atau semasa. 

Pada 2019, peratusan perbelanjaan bagi komponen perkhidmatan adalah 

52.1 peratus melebihi perbelanjaan ke atas barangan sebanyak 47.9 peratus. Dari segi 

pertumbuhan, komponen perkhidmatan meningkat lebih tinggi iaitu 4.5 peratus 

berbanding komponen barangan dalam tempoh 2016 sehingga 2019. Pecahan bagi 

komponen barangan menunjukkan barang tidak tahan lama mendominasi komposisi 

perbelanjaan iaitu 38.2 peratus. Peratusan komponen perkhidmatan adalah mencapai 

50.0 peratus daripada keseluruhan perbelanjaan isi rumah sejak 2014. [Jadual 2] 

  

                                                                 
2
Termasuk warganegara dan bukan warganegara Malaysia 

3
Schettkat, R., & Yocarini, L. (2005). The Shift to Services Employment: A Review of the Literature. Structural Change and Economic Dynamics. 

Jadual 2: Jenis Kelas Item Perbelanjaan, Malaysia, 2016 dan 2019 

Jenis barang 
2016 2019 

CAGR (%) 
Purata Peratus Purata Peratus 

Barang Tahan Lama 226 5.6 237 5.2 1.6 

Barang Semi Tahan Lama 185 4.6 204 4.5 3.2 

Barang Tidak Tahan Lama 1,562 38.7 1,733 38.2 3.4 

Perkhidmatan 2,060 51.1 2,360 52.1 4.5 

Jumlah 4,033 100.0 4,534 100.0 3.9 
 

 
 

1.2  Perbelanjaan Penggunaan Isi Rumah mengikut Kumpulan Utama 

Corak perbelanjaan isi rumah boleh dipengaruhi oleh pelbagai faktor berdasarkan 

keutamaan keperluan sesebuah isi rumah. Di kebanyakan negara, kumpulan barang 

keperluan asas biasanya mendominasi perbelanjaan isi rumah. Keadaan yang sama 

turut dialami di Malaysia, di mana kumpulan Perumahan, air, elektrik, gas & bahan api 

lain (23.6%); Makanan & minuman bukan alkohol (17.3%); dan Pengangkutan (13.5%) 

kekal sebagai komposisi utama perbelanjaan. Namun begitu, tiga kumpulan ini 

menunjukkan penurunan dalam komposisi perbelanjaan penggunaan iaitu kumpulan 

Makanan & minuman bukan alkohol (-0.7 mata peratus); Perumahan, air, elektrik, gas 

& bahan api lain (-0.4 mata peratus); dan Pengangkutan (-0.2 mata peratus). Selain 

tiga kumpulan ini, perbelanjaan ke atas Restoran & hotel merupakan kombinasi 

barangan kegunaan dan pilihan juga merupakan komponen tertinggi perbelanjaan.  

Kumpulan ini mencatatkan peningkatan sebanyak 0.5 mata peratus pada 2019. 

Empat kumpulan utama lain yang turut terdiri daripada barangan keperluan asas ialah 

Pakaian & kasut, Komunikasi, Kesihatan dan Pendidikan. Selari dengan pembangunan 

negara, komposisi perbelanjaan bagi Kesihatan dan Pendidikan turut meningkat 

masing-masing sebanyak 0.2 mata peratus pada tahun 2019. Walau bagaimanapun, 

perbelanjaan ke atas Komunikasi kekal sama. Sebaliknya, komposisi kumpulan 

Pakaian & kasut pula turun 0.1 mata peratus pada tahun 2019. 

Corak perbelanjaan bagi empat kumpulan lain yang terdiri sebahagian besarnya 

daripada barangan pilihan turut meningkat selari dengan peningkatan pendapatan                    

isi rumah. Kumpulan Pelbagai barangan & perkhidmatan dan Perkhidmatan rekreasi                

& kebudayaan meningkat masing-masing sebanyak 0.3 dan 0.1 mata peratus. 

Kumpulan Hiasan, perkakasan & penyelenggaraan isi rumah juga meningkat  

0.2 mata peratus. Sementara itu, komposisi kumpulan Minuman alkohol & tembakau 

berkurang sebanyak 0.1 mata peratus. 

Paparan 1: Komposisi Perbelanjaan Penggunaan Isi Rumah                                     
mengikut 12 Kumpulan Utama, Malaysia, 2019 

 

 

 

 

 

 

 

 

 

 

 

 

 

2. CORAK PERBELANJAAN PENGGUNAAN ISI RUMAH 

 

2.1 Corak Perbelanjaan mengikut Tahap Urbanisasi 

Urbanisasi merupakan proses perubahan sesuatu kawasan daripada luar bandar ke 

bandar. Malaysia adalah antara negara-negara di Asia Timur yang mempunyai lebih 

banyak bilangan bandar dengan bilangan penduduk di bandar semakin meningkat 

dengan pesat. United Nations Department of Economic and Social Affairs (DESA) 

menjangkakan bahawa Malaysia akan mencatatkan kadar urbanisasi 80.0 peratus 

pada 2020 dan antara 85.0 hingga 90.0 peratus untuk 30 tahun akan datang. Dalam 

tempoh 2010 hingga 2019, tahap urbanisasi di Malaysia meningkat dari 71.0 peratus 

kepada 76.2 peratus. [Carta 1] 

Carta 1: Kadar Urbanisasi di Malaysia, 2010 - 2019 

 

 

 

 

 

 

 

 Nota: Kadar urbanisasi merujuk kepada bilangan penduduk yang berada di kawasan bandar 

Di Malaysia, tahap urbanisasi telah mencapai 76.2 peratus populasi di bandar dan           

23.8 peratus populasi di luar bandar. Perbelanjaan penggunaan isi rumah di kawasan 

bandar menunjukkan peningkatan pada kadar 3.7 peratus setahun daripada RM4,402 

kepada RM4,916. Manakala, di luar bandar meningkat pada kadar 3.6 peratus setahun 

daripada RM2,725 kepada RM3,038 bagi tempoh 2016 hingga 2019. Secara tidak 

langsung, ini menggambarkan perbelanjaan penggunaan isi rumah purata di kawasan 

bandar adalah 1.6 kali lebih tinggi daripada perbelanjaan isi rumah purata di kawasan 

luar bandar. Peningkatan perbelanjaan di bandar ini juga adalah dalam jajaran yang 

setara dengan peningkatan pendapatan purata isi rumah iaitu 1.7 kali lebih tinggi 

(RM8,635) berbanding kawasan luar bandar (RM5,004). Yahaya & Nurizan (1991)4 dan 

Rashid & Ghani (2007)5 membincangkan faktor taraf kehidupan dengan corak 

perbelanjaan. Mereka menyatakan taraf kehidupan yang tinggi di bandar 

menyebabkan corak perbelanjaan isi rumah di bandar turut berubah menjadi lebih 

tinggi. 

Komposisi mengikut kumpulan perbelanjaan menunjukkan perbezaan dalam 

keutamaan perbelanjaan mengikut tahap urbanisasi. Isi rumah di kawasan bandar 

mencatatkan peratusan perbelanjaan tertinggi di dalam kumpulan perbelanjaan 

Perumahan, air, elektrik, gas & bahan api lain iaitu 24.0 peratus. Manakala, kumpulan 

perbelanjaan Makanan & minuman bukan alkohol merupakan peratusan perbelanjaan 

tertinggi bagi isi rumah di kawasan luar bandar (24.4%). Melihat kepada perbelanjaan 

Makanan & minuman bukan alkohol menunjukkan isi rumah di kawasan luar bandar 

lebih mengutamakan penyediaan makanan di rumah berbanding isi rumah di kawasan 

                                                                 
4
Yahaya, & Nurizan. (1991). A Profile of the Urban Poor in Malaysia. Journal of Contemporary Asia, 212-222. 

5
Rashid, M., & Ghani, I. (2007). Migrasi dan Kemiskinan Bandar: Suatu Kajian Literatur. 

bandar yang mencatatkan peratusan lebih rendah bagi perbelanjaan kumpulan 

tersebut (16.1%).  

Selain itu, perbelanjaan makan di luar yang boleh digambarkan melalui kumpulan 

Restoran & hotel pula, jelas lebih tinggi bagi isi rumah di kawasan bandar (11.4%) 

berbanding isi rumah di kawasan luar bandar (9.8%). Senario corak perbelanjaan di 

bandar juga telah dipengaruhi oleh perbelanjaan ke atas barangan & perkhidmatan 

pilihan pengguna lain seperti rekreasi dan kebudayaan. 

Paparan 2: Komposisi Perbelanjaan Penggunaan Isi Rumah                                          
mengikut Kawasan Bandar dan Luar Bandar, Malaysia, 2016 - 2019 

  

 

2.2 Corak Perbelanjaan mengikut Negeri 

Kos sara hidup secara relatif berbeza antara negeri disebabkan wujud perbezaan 

harga barangan, tingkat pendapatan isi rumah dan kemampuan isi rumah untuk 

menampung kenaikan harga barang. Pada 2019, perbelanjaan penggunaan                    

isi rumah bulanan purata meningkat pada kadar pertumbuhan 3.9 peratus  seiring 

dengan peningkatan pendapatan isi rumah yang tumbuh pada kadar 4.2 peratus.                   

Di peringkat negeri, perbelanjaan penggunaan isi rumah bulanan purata tertinggi 

direkodkan di W.P. Putrajaya (RM7,980). Lima negeri lain turut mencatatkan 

perbelanjaan penggunaan isi rumah melebihi purata nasional (RM4,534) iaitu 

W.P. Kuala Lumpur (RM6,913), Selangor (RM5,830), Melaka (RM4,955),  

Johor (RM4,793) dan Pulau Pinang (RM4,630).  Sementara itu, lima negeri melepasi 

kadar pertumbuhan tahunan perbelanjaan penggunaan purata peringkat nasional iaitu 

Negeri Sembilan (5.5%), Johor (4.8%), W.P. Putrajaya (4.5%), Terengganu (4.4%) dan 

Melaka (4.2%). W.P. Labuan sebaliknya merekodkan kadar pertumbuhan paling 

rendah iaitu 0.2 peratus. 

 

2016 2019 

Carta 2: Perbelanjaan Penggunaan Isi Rumah Bulanan Purata                                       
mengikut Negeri, Malaysia, 2016 - 2019 

 

 

 

 

 

 

 

 

 

 

 

 

 

 

 

 

2.3 Corak Perbelanjaan mengikut Kumpulan Etnik Utama 

 

Dapatan survei mendapati terdapat perbezaan dalam corak perbelanjaan mengikut 

kumpulan etnik utama6. Pada 2019, perbelanjaan penggunaan isi rumah bulanan 

purata bagi etnik Cina (RM5,713) adalah 1.3 lebih tinggi daripada etnik Bumiputera 

(RM4,227) dan 1.2 lebih tinggi dari etnik India. Dari segi kadar pertumbuhan 

perbelanjaan isi rumah pula menunjukkan kadar pertumbuhan perbelanjaan bagi etnik 

Bumiputera lebih laju (4.3%) berbanding Cina (3.7%) dan India (3.6%). 
 

Berdasarkan kepada komposisi perbelanjaan, isi rumah etnik Bumiputera 

membelanjakan kurang untuk Minuman alkohol & tembakau (1.8%) berbanding etnik 

Cina (3.1%) dan India (2.8%). Agama dan kesihatan menjadi salah satu faktor utama 

dalam corak penggunaan alkohol. Etnik Bumiputera juga berbelanja rendah untuk 

Perkhidmatan rekreasi dan kebudayaan (4.5%) sementara India dan Cina                             

masing-masing 6.2 peratus. 
 

Dari segi perbelanjaan Pakaian & kasut pula, komposisi tertinggi juga dicatatkan oleh 

isi rumah etnik Bumiputera (3.8%) diikuti oleh isi rumah etnik India (3.1%) 

dan Cina (2.7%). Terdapat perbezaan yang signifikan dari segi komposisi perbelanjaan  

                                                                 
6
Merujuk kepada warganegara Malaysia sahaja 

Malaysia 
CAGR (%) 2019 

RM4,534 

2016 

RM4,033 

ke atas Makanan & minuman bukan alkohol antara etnik Bumiputera (18.9%) dan Cina 

(14.3%). Isi rumah etnik Cina juga berbelanja rendah untuk Restoran & hotel (13.7%) 

namun dari segi nilai, perbelanjaan penggunaan bulanan purata untuk Restoran                      

& hotel adalah tinggi berbanding etnik Bumiputera. Begitu juga dengan komposisi 

perbelanjaan Kesihatan yang mana komposisi tertinggi direkodkan oleh isi rumah etnik 

Cina iaitu 2.5 peratus berbanding Bumiputera dan India masing-masing 2.0 peratus. 

 

Paparan 3: Komposisi Perbelanjaan Penggunaan Isi Rumah Bulanan  
mengikut Kumpulan Etnik Utama, Malaysia, 2019 

